	Kompleks birləşmələr və onların analitik əhəmiyyəti	

Bəzi birləşmələr valent etibarı ilə doymuş olmasına baxmayaraq, onlar öz aralarında birləşərək daha mürəkkəb molekulları əmələ gətirir.
	Məsələn, HCI məhluluna ammonyak qazı buraxdıqda qaz turşuda həll olaraq yeni davamlı birləşmə əmələ gətirir. 
HCI + NH3 = NH4Cl
	Həmçinin mis 2-sulfat məhluluna ammonium-hidroksid əlavə etdikdə göy rəngli çöküntü əmələ gəlir: 

2CuSO4 + 2NH4OH = Cu2(OH)2SO4 + (NH4)2 SO4
	Əmələ gələn çöküntü hidroksidin artığında həll olur və yeni tərkibli birləşmə əmələ gətirir: [Cu(NH3)4]SO4
	NH4CI,  [Cu(NH3)4]SO4  və digər bir çox birləşmələrin əmələgəlmə mexanizmini klassik valentlik nəzəriyyəsi ilə izah etmək mümkün olmur. 
	Məsələn, ion rabitəsi əks yüklü ionların elektrostatik qarşılıqlı cazibəsi zamanı yaranır.
	Kovalent rabitə şərikli elektron cütü hesabına yaranır.
	Bizim misalda  [Cu(NH3)4] SO4 tərkibli maddənin quruluşunu rabitələrlə yazsaq

	Cu atomunun 6 valentli olması aydın görünür. Bu isə valentliyin yaranması haqqında mövcud olan nəzəriyyələrə zidd olur və bunun mexanizmi uzun müddət izah oluna bilmirdi.
	Nəhayət 1893-cü ildə İsveçrə alimi Alfred Verner yeni nəzəriyyə irəli sürdü. Onun nəzəriyyəsinə görə bir sıra metal atomları əsas valentliklərindən başqa əlavə valentliklər hesabına başqa atomları və ya neytral molekulları özünə birləşdirə bilir.
	Bu zaman əlavə valentliklərin sayı əsas valentliklərin sayının minimum iki , maksimum üç mislinə bərabər olur. Dövri sistemdə əlavə yarımqrup elementləri bir qayda olaraq kompleksəmələgətirici elementlər olub xaricdən ikinci elektron təbəqəsində olan boş orbitalların hesabına asanlıqla əlavə valentlik yaradırlar.
	Belə birləşmələr əmələ gələrkən əsas valentliklər ion rabitəsi hesabına yarandığı halda əlavə valentlik donor akseptor rabitəsi hesabına yaranır. 
	Bütün bu deyilənləri nəzərə alaraq kompleks birləşmələrə tərif verə bilərik. 
	Birləşmə əmələ gələrkən ion rabitəsi ilə yanaşı ən azı bir donor-akseptor rabitəsi (bu isə özlüyündə koordinativ rabitənin bir növüdür) yaranarsa belə birləşmələrə kompleks və ya koordinasion birləşmələr deyilir. Donor-akseptor rabitəsinə bəzən də koordinativ rabitə deyilir.
	Kompleks birləşmələrdə özünə əks işarəli ion və ya neytral molekul birləşdirən 
 iona kompleksəmələgətirici ion deyilir. Belə ion adətən müsbət yüklü olur və metal-
lardır.
	Vernerin nəzəriyyəsindən istifadə edərək sarı qan duzu adlanan və analitik kimyada iki valentli dəmirin təyinində istifadə olunan K4 [Fe(CN)6] birləşməsinə aşağıdakı quruluş sxemini vermək olar:


		                      






               ─        │        ─      Burada  kompleks əmələ gətiricidir.                                                                              Fe+2

Sonrakı tədqiqatlar nəticəsində kompleks əmələ gətiricinin əhatəsində olan ion və neytral molekullara liqand (adent) adı verilmişdir. Liqand latın sözü olub, Liqare- birləşdirmək sözündən yaranmışdır.
Tərkibindən göründüyü kimi sarı qan duzunda iki metal atomu vardır. Belə birləşmələrə misal olaraq  KMgCl3  tərkibli karnallit mineralını da göstərmək olar. Bu, təbii birləşmə olub tərkibində adətən 6 molekul su saxlayır və kristalhidrat adlanır.
Sarı qan duzu ilə karnallit mineralı arasında fərq ondan ibarətdir ki, KMgCl3 suda dissosasiya edərkən, yəni ionlarına dağılarkən məhlulda 2 metal ionu əmələ gəlir:

KMgCl3 → K+ + Mg2+ + 3 Cl-

	Sarı qan duzu isə dissosasiya edərkən 2 metal ionu əmələ gəlmır:

		                     


 komleks ion adlanır.Buradan da kompleks birləşmələrə əlavə bir tərif də vermək olar.Dissosiasiya etdikdə məhlulda kompleks ion əmələ gətirən birləşmələrə kompleks birləşmələr deyilir.
	Aşağıdakı cədvəldə kompleks birləşmələrdə ən çox təsadüf edilən liqandlar verilmişdir. Onlar neytral molekullar və ionlar ola bilərlər.

	Neytral molekullar
	İonlar

	CO –karbonil
	Cl- - xloro

	NH3- amin və ya ammonyak 
	OH- - hidrokso

	H2O- akva
	CN—siano

	NO -nitrozil
	CNS- - rodano

	
	
NO - nitro

	
	
PO - fosfato 

	
	C6H5COO- - benzoato

	
	CH3COO- - asetato



	Kompleks birləşmələrdə kompleksəmələgətirici  ion liqandla birlikdə daxili sferanı, əks işarəli ion isə xarici sferanı təşkil edir.


	- birləşməsində düz mötərizənin içərisi daxili sfera, SO ionu isə xarici sfera adlanır. 
	Kompleks birləşmələrdə əsas və əlavə valentliklərin sayına kompleks əmələgətiricinin  koordinasiya ədədi deyilir. Bu ədəd bir qayda olaraq liqandların sayına bərabər olur. 
İki dəfə Nobel mükafatı laureatı Laynus Polinq (mükafatın birini  oğlu ilə birlikdə almışdır) koordinasiya ədədinə liqand ədədi deməyi təklif etmişdir. Bu ədədlərdən ən çox rast gəlinəni 2, 4, 6 olur. Bundan başqa koordinasiya ədədi 3, 8, 12 olan bir birləşmələr də məlumdur.
	Bəzən bir metal ionu bir neçə koordinasiya ədədi yarada bilir. Məsələn Cu elementinin 2, 4, 6 koordinasiya  ədədli birləşmələri mövcuddur.
	Kompleks birləşmələrdə kompleks əmələgətirici elementə mərkəzi atom deyilir.
Bizim göstərdiyimiz kompleks birləşmələr sadə quruluşlu olduğundan quruluşları Vernerin  koordinasiya nəzəriyyəsi ilə asan izah olunur.
Amma elə mürəkkəb quruluşlu kompleks birləşmələr vardır ki, onların əmələgəlmə mexanizmini və quruluşlarını izah etmək üçün yeni nəzəriyyələr işlənib hazırlanmışdır.
Bunlar mövzunun planında verilmişdir və sizin tədris proqramına əsasən yalnız adları çəkilir.
Kompleks birləşmələr tərkib və xassələrinə görə 4 qrupa ayrılır.

